
PISA 2025 TADQIQOTLARIGA 
DOIR TAJRIBA SINOV ISHLARI 

(O‘ZBEKISTON MISOLIDA)

Doniyorov Muxiddin Normamatovich
Nizomiy nomidagi O‘zbekiston milliy pedagogika universiteti

Biologiya va uni o‘qitish metodikasi kafedrasi o‘qituvchisi

Annotatsiya: Ushbu maqolada O‘zbekiston Respublikasida ta’lim sifatini baholash tizimida xalqaro dasturlar va talablarni 
joriy etishga tayyorgarlik ko‘rish, xalqaro tadqiqotlarni tashkil etish bo‘yicha qabul qilingan me’yoriy-huquqiy hujjatlar, 
xalqaro tashkilotlar bilan kelishuvlar hamda ularning mazmuni yoritiladi. Shuningdek, PISA-2025 tadqiqotlari haqida qis-
qacha ma’lumotlar, dasturning o‘ziga xos xususiyatlari, ushbu tadqiqotlar yordamida o‘quvchilarning baholanadigan kom-
petensiyalari hamda ta’lim sifatiga ta’sir etuvchi omillar haqida fikrlar keltiriladi.

Kalit so‘zlar: xalqaro tadqiqotlar, PISA-2025, IHTT, milliy baholash tizimi, huquqiy asos, kompetensiya, savodxonlik, 
tahlil.
Abstract: This article discusses the regulatory and legal documents adopted in the Republic of Uzbekistan for the prepa-
ration of the introduction of international programs and requirements in the Education Quality Assessment System, the 
organization of international studies, agreements with international organizations, and their content. It also provides brief 
information about the PISA-2025 studies, their specific features, the competencies of students assessed through these 
studies, and factors affecting the quality of education.

Key words: international studies, PISA-2025, OECD, national assessment system, legal framework, competence, lit-
eracy, analysis.
Аннотация: В статье рассматриваются принятые в Республике Узбекистан нормативно-правовые документы по 
подготовке к внедрению международных программ и требований в системе оценки качества образования, орга-
низация международных исследований, соглашения с международными организациями и их содержание. Также 
приводятся краткие сведения об исследованиях PISA-2025, их особенностях, мнения о компетенциях учащихся, 
оцениваемых с помощью этих исследований, и факторах, влияющих на качество образования.

Ключевые слова: международные исследования, PISA-2025, OECD, национальная система оценки, правовая 
база, компетентность, грамотность, анализ.

KIRISH
Globallashuv jarayonlari tobora chuqurlashib borayotgan transformatsion davrda jahondagi taʼlim tizimi ijti-

moiy jarayonlardan kelib chiqqan holda shiddat bilan rivojlanishni taqozo etmoqda. Taʼlim orqali esa jamiyatda 
kelajakdagi vazifalarni bajarishga qodir bo‘lgan yangi avlod shakllantiriladi. Dunyoda taʼlim sifati, saviyasi va 
darajasini aniqlab beruvchi xalqaro dasturlar mavjud bo‘lib, ular rivojlangan davlatlardagi taʼlim sifatini yanada 
oshirishdagi asosiy mezon sifatida keng qo‘llanilib kelinmoqda. Davlatimiz rahbarining 2023-yil 28-fevraldagi 
tegishli farmoniga ko‘ra, “O‘quvchilar savodxonligini baholash bo‘yicha xalqaro PISA 2025 tadqiqot dasturi”da 
O‘zbekistonning ishtirokini ta’minlash vazifasi belgilangan va bunda Maktabgacha va maktab ta’limi vazirligi, 
A. Avloniy nomidagi Milliy tadqiqot instituti asosiy mas’ul ijrochi sifatida kiritilgan [6; 65–67-b.].

Iqtisodiy hamkorlik va taraqqiyot tashkiloti (OECD) tashabbusi bilan har 3 yilda bir marta The Programme 
for International Student Assessment (PISA) – xalqaro o‘quvchilarni baholash testlari o‘tkaziladi. PISA testlari 
xalqaro tan olingan o‘lchovdan foydalanib, o‘qitish tizimlari, maktablar, o‘qituvchilar va o‘quvchilardan ma’lumot-
larni to‘plab, o‘quvchilarning bilimini baholaydi. Bu test sinovlari 2000-yildan boshlangan. 2022-yildagisi hisob 
bo‘yicha sakkizinchisi bo‘ldi. Testlar o‘quvchilarning matematika, tabiiy fanlar va o‘qish bo‘yicha mahorat hamda 
bilimini sinovdan o‘tkazadi. O‘quvchilar 2 bosqichda saralab olinadi. 1-bosqichda qishloq va shahar hududlari-
 dan aralash 150 maktab tanlab olinadi. Keyin har bir maktabdan 42 o‘quvchi ixtiyoriy tanlanadi. Test natijalari 
3 guruhga ajratiladi: o‘rtachadan yuqori, o‘rtacha va past.

MAVZUGA OID ADABIYOTLAR SHARHI
PISA 2025 xalqaro tadqiqotiga tayyorgarlik ko‘rish maqsadida PISA 2025 tajriba sinov ishlari amalga 

oshirilmoqda. Aynan mana shu tajriba sinov ishlarida respublika miqyosida 83 ta maktab ro‘yxatga olingan 
bo‘lib, bu jarayonda 15 yoshli o‘quvchilarning matematika, tabiiy fanlar va o‘qish savodxonligi sinovdan o‘tka-
ziladi, – deydi Viloyat pedagoglarni yangi metodikalarga o‘rgatish milliy markazi metodik xizmat ko‘rsatish 
bo‘limi boshlig‘i Gulshan Karimova. – Qashqadaryo viloyatida tajriba sinov jarayonida 4 ta maktab kiritilgan 
bo‘lib, bugun Nishon tumanidagi 33-maktabda PISA 2025 tajriba sinov ishlari amalga oshirilmoqda. Bu borada 
viloyatimiz bo‘yicha bir qator ishlar bajarildi. Xususan, Muborak tumanidagi 3-maktabda, Qamashi tumanidagi 
23-maktabda bu jarayonni ko‘ngildagidek o‘tkazdik. Bundan ko‘zlangan asosiy maqsad – berilayotgan savol-
larning yoki bo‘lmasa o‘sha so‘rovnomalarning tushunarlilik holatini o‘quvchilar bilan bevosita ishlash, o‘quv-
chilarda tabiiy bilimlar savodxonligini oshirish, raqamli dunyoni anglash bo‘yicha yetarli bilimga ega yoki ega 
emasliklarini aniqlash. Bu yilgi tajriba sinov ishlari tugagach, keyingi yilda bo‘ladigan PISA 2025 jarayonlarida 
yuqori natijalarga erishish uchun o‘quvchilarimizni tayyorlashdir.

PISA tadqiqoti asoschisi Andreas Shlyayxer “Gazeta.uz”ning O‘zbekistondagi PISA tadqiqotlarida barcha 
Prezident maktablari ishtirok etayotgani yuzasidan yo‘llagan savollariga javob qaytardi. Eslatib o‘tamiz, 13-may 
kuni ijtimoiy tarmoqlarda O‘zbekistondagi barcha Prezident maktablarining PISA xalqaro tadqiqotida ishtirok 
etishi mumkinligi muhokama qilina boshlagandi. Maktabgacha va maktab ta’limi vaziri bu xabarlarga javoban 
maktablar OECD tomonidan tanlab olingani va “vazirlikka ko‘zbo‘yamachilik emas, haqqoniy tahlil kerak”ligini 
aytgandi. Muhokamalar haqida batafsil mana bu havola orqali tanishish mumkin. Quyida Andreas Shlyay-
xerning “Gazeta.uz” savollariga jo‘natgan javoblarini o‘zbek tiliga o‘girilgan holda keltirib o‘tamiz: PISA tadqiqoti 
uchun O‘zbekistondan ishtirok etayotgan tanlanma bo‘yicha so‘rovingiz uchun tashakkur. Quyida sizning savol-
laringizga javoblarimni yo‘llayapman: Ixtisoslashtirilgan ta’lim muassasalari agentligi tasarrufidagi 14 ta Prezi-
dent maktabi va bir qancha ixtisoslashtirilgan maktablar ushbu ro‘yxatga kiritilgani rostmi? Ha, barcha 14 ta 
Prezident maktabi PISAning standart, proporsional tanlanmasiga (sample) qo‘shimcha sifatida kiritildi.

TADQIQOT METODOLOGIYASI
O‘zbekiston bo‘yicha mamlakat natijalarini tayyorlashda ushbu maktablarning tanlanmadagi ulushi oshib 

ketgani hisobga olinadi, shu sababli tadqiqot natijalari O‘zbekistondagi barcha o‘quvchilar holatini to‘g‘ri aks 
ettiradi. Prezident maktablarining natijalari faqat bu maktablardagi o‘quvchilarning mamlakatdagi jami o‘quv-
chilar soniga nisbatan ulushiga mutanosib ravishda hisobga olinadi. Bunday yondashuv PISA tadqiqoti uchun 
standart bo‘lib, mamlakatlar umumiy natijalarga qo‘shimcha ravishda muayyan turdagi maktablar yoki o‘quv-
chilar bo‘yicha natijalarni tahlil qilmoqchi bo‘lganda qo‘llaniladi. PISA natijalarni hisoblashda muayyan turdagi 
mak tablar umumiy natijaga haddan tashqari katta ta’sir qilmasligi, mamlakat darajasidagi natijalar mamlakatdagi 
umumiy holatni aks ettirishi uchun tanlanmaga vazn berish (sampling weights) metodikasini qo‘llaydi. [4; 58–54]

TAHLIL VA NATIJALAR
O‘zbekiston bo‘yicha tadqiqotlarda mamlakat hududi urbanizatsiya darajasi bo‘yicha 27 ta guruhga 

(strataga) bo‘lib olingan, shundan kelib chiqib PISA o‘quvchilarni tanlashda avval ushbu 27 guruhda qancha 
maktab/o‘quvchi bo‘lsa, shunga proporsional ravishda ulush ajratilgan. Keyin esa 14 ta Prezident maktabi 
qo‘shimcha guruh sifatida alohida kiritilgan. Ixtisoslashtirilgan maktablarga kelsak, maktablarning ixtisoslashuvi 
alohida guruhga bo‘lish uchun mezon qilib olinmagan, lekin har bir guruh ichida qo‘shimcha mezon sifatida 
olingan.

Bu maktablar o‘quvchilari tadqiqot doirasidagi sinovlarda ishtirok etayotgani reprezentativlik jihatidan 
qanchalik to‘g‘ri? O‘zbekiston tomoni ushbu muassasalarning ta’lim natijalari to‘g‘risida qimmatli ma’lumotlarga 
ega bo‘lish uchun 14 ta Prezident maktabini ham kiritishni so‘ragan. Ular mutanosiblik (proporsionallik) tamoyili 
asosida olingan tanlanmaga qo‘shimcha tarzda kiritilgan, shuning uchun standart PISA tanlanmasi natijala-
rini buzmaydi va faqat o‘zlarining nomidan ishtirok etadi. Ularning o‘zi alohida guruh sifatida olingan bo‘lib, 
har qanday tahlil uchun PISA tanlanmasining qolgan qismidan osongina ajratib olinishi mumkin. O‘quvchilar 
intensiv tayyorgarlikdan o‘tadigan va o‘quv dasturlari oddiy maktablardan farq qiladigan Prezident maktablari 
va ixtisoslashtirilgan maktablar o‘quvchilarini PISA tadqiqotiga jalb qilish tadqiqotning ishonchliligiga qanday 
ta’sir qiladi? Prezident maktablarining tadqiqot tanlanmasidagi ulushi oshib ketgan bo‘lsa ham, bu aynan shu 
maktablar samaradorligi haqida qo‘shimcha ma’lumotlar olish maqsadida qilingan va O‘zbekiston bo‘yicha 
umumiy natijalarda Prezident maktablari haddan ortiq vaznga ega bo‘lmaydi.

Xususan, ma’lumotlar tahlil uchun tayyor bo‘lganda, tanlanmadagi barcha o‘quvchilarga ularning mamlakat-
dagi umumiy o‘quvchilar sonidagi ulushiga mutanosib ravishda vazn beriladi. Bu esa natijalar O‘zbekistondagi 
PISA tadqiqotlarida qatnashish talablariga mos keluvchi barcha o‘quvchilarni to‘g‘ri aks ettirishini ta’minlaydi. Joriy 

yilning 5-may kuni Respublikamiz bo‘ylab PISA-2025 xalqaro baholash dasturining asosiy sinovlariga start berildi. 
Mazkur tadqiqotda ishtirok etish uchun xalqaro tashkilotlar tomonidan O‘zbekistonning 233 ta maktabi taso-
difiylik tamoyili asosida tanlab olingan. Unda 8 800 nafar 15 yoshli o‘quvchining ishtiroki rejalashtirilgan. PISA 
testlari o‘quvchilarning quyidagi funksional ko‘nikmalarini baholaydi: hayotiy muammolarni tahlil qilish, ulardan 
xulosa chiqarish, muloqotga kirishish.

XULOSA
Tadqiqot orqali ta’lim tizimining zamonaviy o‘zgarishlarga moslashuvchanligi aniqlanadi. Eslatib o‘tamiz, 

PISA-2025 baholashida 91 ta mamlakat ishtirok etmoqda. Yangicha yondashuvlarga asoslangan tadqiqotlar 
haqida umumta’lim muassasalari jamoalarining tasavvurlarini boyitish yo‘lida amalga oshirilgan chora- tadbirlar 
tahlil qilinadi. Shuningdek, xalqaro dastur talablari asosida tashkil etilgan tajriba-sinovi hamda tadqiqotlar 
asosida milliy baholash tizimini takomillashtirish yo‘lida orttirilgan tajribalar haqida fikr yuritiladi.

Maqola yakunida muallifning xulosalari hamda xalqaro tadqiqotlarda muvaffaqiyatli ishtirok etish va ularning 
tajribasi asosida milliy baholash tizimini takomillashtirish bo‘yicha tavsiyalar keltiriladi.

Foydalanilgan adabiyotlar ro‘yxati:

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

